
P9 TA(2022)0238
L-istrumentalizzazzjoni tal-gustizzja bhala strument ta’ repressjoni fin-Nikaragwa

Rizoluzzjoni tal-Parlament Ewropew tad-9 ta’ Gunju 2022 dwar l-istrumentalizzazzjoni tal-gustizzja bhala
strument ta’ repressjoni fin-Nikaragwa (2022/2701(RSP))

(2022/C 493/08)

Il-Parlament Ewropew,

— wara li kkunsidra r-rizoluzzjonijiet precedenti tieghu dwar in-Nikaragwa, b’'mod partikolari dawk tas-16 ta’ Dicembru
2021 (), it-8 ta’ Lulju 2021 (3, it-8 ta’ Ottubru 2020, id-19 ta’ Dicembru 2019 (%), 1-14 ta’ Marzu 2019 (%)
u 131 ta’ Mejju 2018 (),

— wara li kkunsidra d-dikjarazzjonijiet tal-Vici President tal-Kummissjoni/Rapprezentant Gholi tal-Unjoni ghall-Affarijiet
Barranin u I-Politika ta’ Sigurta, fisem I-UE, tal-15 ta’ Awwissu 2021, it-8 ta’ Novembru 2021 u 1-14 ta’ Marzu 2022,

— wara li kkunsidra d-dikjarazzjonijiet tal-Kummissarju Gholi tan-NU ghad-Drittijiet tal-Bniedem fit-48 u d-49 sessjoni
tal-Kunsill tad-Drittijiet tal-Bniedem u r-rapport annwali taghha dwar is-sitwazzjoni tad-drittijiet tal-bniedem
fin-Nikaragwa tas-7 ta’ Marzu 2022,

— wara li kkunsidra d-dikjarazzjonijiet tal-Kummissjoni Inter-Amerikana dwar id-Drittijiet tal-Bniedem tat-23 ta’ Gunju
2021, 1-20 ta’ Novembru 2021 u l-11 ta’ Frar 2022,

— wara li kkunsidra d-Dikjarazzjoni Universali tad-Drittijiet tal-Bniedem tal-1948,
— wara li kkunsidra I-Linji Gwida tal-UE dwar id-Difensuri tad-Drittijiet tal-Bniedem ta’ Gunju 2004, kif aggornati f-2008,

— wara li kkunsidra I-Ftehim 1i jistabbilixxi Assocjazzjoni bejn 1-Unjoni Ewropea u l-Istati Membri taghha, minn naha
wahda, u [-Amerka Centrali, min-naha l-ohra (il-Ftehim ta’ Asso¢jazzjoni bejn I-UE u -Amerka Centrali),

— wara li kkunsidra r-regolamenti u d-decizjonijiet tal-Kunsill dwar mizuri restrittivi kontra ksur u abbuzi serji
tad-drittijiet tal-bniedem fin-Nikaragwa,

— wara li kkunsidra 1-Konvenzjoni Amerikana dwar id-Drittijiet tal-Bniedem tal-1969 (il-Patt ta’ San José),

— wara li kkunsidra 1-Patt Internazzjonali dwar id-Drittijiet Civili u Politi¢i, ir-regoli standard minimi tan-NU dwar
it-trattament tal-prigunieri (ir-Regoli Nelson Mandela), ir-regoli tan-NU dwar it-trattament tal-prigunieri nisa u mizuri li
ma jcahhdux il-liberta ghal trasgressuri nisa (ir-Regoli ta’ Bangkok) u I-Konvenzjoni ta’ Vjenna,

— wara li kkunsidra r-Rizoluzzjoni A[/HRC[49/L.20 dwar il-promozzjoni u I-harsien tad-drittijiet tal-bniedem
fin-Nikaragwa, adottata fil-31 ta’ Marzu 2022 mill-Kunsill tad-Drittijiet tal-Bniedem tan-NU,

— wara li kkunsidra 1-Kostituzzjoni tar-Repubblika tan-Nikaragwa,
— wara li kkunsidra l-Artikoli 144(5) u 132(4) tar-Regoli ta’ Procedura tieghu,

A. billi minn April 2018, ir-regim ta’ Ortega-Murillo dahhal qafas ta’ repressjoni statali fin-Nikaragwa, ikkaratterizzat
mill-impunita sistemika ghall-ksur tad-drittijiet tal-bniedem, id-deterjorament tal-istituzzjonijiet u l-istat tad-dritt,
u l-implimentazzjoni ta’ strategija orkestrata bil-konnivenza cara tal-gudikatura, li ghandha I-ghan li ssikket kwalunkwe
vuci kuntrarja;

B. billi mill-2018 'l hawn, b’'mod sistematiku u mmirat, l-awtoritajiet tan-Nikaragwa tefghu I-habs, taw fastidju u intimidaw
avversarji politici, membri tal-oppozizzjoni, studenti u mexxejja rurali, gurnalisti, difensuri tad-drittijiet tal-bniedem,
rapprezentanti tan-negozju u artisti, li ripetutament iffac¢jaw theddid ta’ mewt, intimidazzjoni, kampanji ta’ malafama
online, fastidju, sorveljanza, attakki, persekuzzjoni gudizzjarja u cahda arbitrarja tal-liberta; billi, minkejja dawn il-bosta
riskji, il-gurnalisti u difensuri ohra tad-drittijiet tal-bniedem qed ikomplu jizvolgu rwol essenzjali fil-monitoragg
tas-sitwazzjoni tad-drittijiet u l-libertajiet tal-bniedem fin-Nikaragwa;

C. billi, fdawn l-ahhar snin, ir-regim ta’ Ortega-Murillo adotta u applika qafas regolatorju dejjem aktar repressiv;

D. billi, sal-lum, skont il-Mekkanizmu Spegjali ta’ Monitoragg ghan-Nikaragwa (MESENI), mill-inqas 182 avversarju politiku
ged jinzammu l-habs fkundizzjonijiet inumani li mhumiex konformi mal-obbligi internazzjonali tad-drittijiet
tal-bniedem, bhar-Regoli Nelson Mandela; billi sebgha minn dawn il-prigunieri politici kienu prekandidati presidenzjali
ghall-elezzjonijiet tal-2021; billi 1-kritici tar-regim tan-Nikaragwa gew soggetti ghal abbuzi sistematici fil-habs, inkluz
trattament inuman, umiljanti u degradanti li jammonta ghal tortura, u li wassal ghall-mewt tal-prigunier politiku u eks
mexxej tar-ribelli Hugo Torres, fost I-ohrajn; billi l-awtoritajiet tan-Nikaragwa taw fastidju anke lill-familji u I-qraba ta’
prigunieri politici, li sofrew persekuzzjoni u theddid;

E. billi n-nuqqas ta’ separazzjoni tas-setghat u I-kontroll shih tal-istituzzjonijiet min-naha tar-regim tan-Nikaragwa wasslu
biex il-gudikatura u 1-Uffic¢ju tal-Prosekutur Pubbliku kellhom ibaxxu rashom ghar-rieda tar-regim, b’disprezz totali
tal-istat tad-dritt, l-indipendenza gudizzjarja u l-organizzazzjonijiet tas-socjeta civili, u, b’hekk, tad-demokrazija, sabiex
jigi stabbilit dittatorjat fin-Nikaragwa;

F. billi l-qrati tan-Nikaragwa taw verdetti ta’ htija u sentenzi horox lil kull min esprima opinjoni kuntrarja fseduti
bil-maghluq li naqsu milli jirrispettaw garanziji bazici ta’ process gust;

G. billi l-imhallfin u I-prosekuturi fdawn il-processi kisru konsistentement l-obbligu ta’ process gust; billi, fnota pubblika,
1-Uffi¢¢ju tal-Prosekutur Pubbliku kiser il-principju tal-prezunzjoni tal-innocenza;

H. billi t-trazzin u r-repressjoni kostanti gieghlu eluf ta’ Nikaragwani jaharbu mill-pajjiz; billi qed jigu osservati xejriet simili
ta’ repressjoni fejn l-attakki fuq il-liberta ta’ espressjoni intensifikaw; billi t-theddid tal-Uffic¢ju tal-Prosekutur Pubbliku
fil-konfront ta’ diversi gurnalisti u haddiema tal-midja wassal biex hafna minnhom jitilqu min-Nikaragwa biex ifittxu
protezzjoni;

I billi f1-2022, ir-regim ta’ Ortega-Murillo pprojbixxa kwazi 400 organizzazzjoni minghajr skop ta’ qligh u ¢cahhadhom
mill-istatus legali taghhom; billi [-Knisja Kattolika kienet ukoll vittma tar-regim ta’ Ortega-Murillo, bhalma kienu, fost
l-ohrajn, 1-Akkademja Lingwistika tan-Nikaragwa, membri ta’ komunitajiet indigeni u gruppi minoritarji ohra;

J. billi r-regim ta’ Ortega-Murillo kiser id-dritt internazzjonali, spe¢jalment il-Konvenzjoni ta’ Vjenna, meta attakka
l-kwartieri generali u okkupa I-bini tal-Organizzazzjoni tal-Istati Amerikani, li tkec¢iet min-Nikaragwa fil-25 ta’ April
2022;

K. billi, wara inizjattiva b'appogg qawwi organizzata mis-so¢jeta civili, il-Kunsill tad-Drittijiet tal-Bniedem tan-NU
stabbilixxa Grupp ta’ Esperti dwar id-Drittijiet tal-Bniedem biex jinvestiga bir-reqqa u b'mod indipendenti kull allegat
ksur u abbuz tad-drittijiet tal-bniedem imwettaq minn April 2018, inkluz mil-lat ta’ dimensjoni tal-generu; billi kemm
|-UE kif ukoll I-Istati Uniti imponew sanzjonijiet fuq in-Nikaragwa;

1. Jikkundanna bl-aktar mod qawwi possibbli r-repressjoni sistematika fil-konfront tal-partiti politici tal-oppozizzjoni,
it-trazzin tal-atturi tas-so¢jeta ¢ivili, id-difensuri tad-drittijiet tal-bniedem u I-midja, haddiema ohra tal-midja, gurnalisti, kif
ukoll il-membri tal-familja taghhom, studenti u membri tal-Knisja Kattolika, fost l-ohrajn, u l-korruzzjoni persistenti
tal-uffijali tar-regim tan-Nikaragwa;



C 493102 1I-Gurnal Uffi¢jali tal-Unjoni Ewropea 27.12.2022

[I-Hamis 9 ta’ Gunju 2022

2. Jikkundanna bil-qawwa l-mewt ta’ Hugo Torres fil-habs;

3. Jikkundanna l-arrest ta’ Patri Manuel Salvador Garcfa, li ilu farrest preventiv mill-1 ta’ Gunju 2022, u jitlob il-helsien
immedjat tieghu;

4. Itenni l-appell tieghu ghall-estradizzjoni immedjata ta’ Alessio Casimirri lejn I-Italja;

5. Jikkundanna d-detenzjoni abbuziva, in-nuqqas ta’ garanziji processwali u l-kundanni illegali ta’ prigunieri politici
fin-Nikaragwa; iheggeg lill-awtoritajiet tan-Nikaragwa jirristabbilixxu l-garanziji ghall-ezercizzju shih tad-drittijiet ¢ivili
u politi¢i ghac-cittadini Nikaragwani kollha, iwaqqfu l-persekuzzjoni tal-oppozizzjoni demokratika, l-istampa u s-socjeta
¢ivili, jehilsu minnufih u bla kundizzjonijiet lil dawk mizmuma arrestati minn April 2018 ’l1 hawn, jannullaw
il-pro¢edimenti legali kontrihom u jippermettu r-ritorn sikur tar-rifugjati u l-eziljati kollha lejn djarhom;

6. Jappella li l-istat tad-dritt, is-separazzjoni tas-setghat u l-indipendenza u l-imparzjalita tal-gudikatura jergghu jigu
stabbiliti u li l-awtoritajiet pubblici jirrispettaw il-kodi¢i kriminali u I-prezunzjoni tal-innocenza u jieqfu jikkriminalizzaw
l-oppozizzjoni;

7. Jikkundanna s-sentenzi gudizzjarji illegittimi li jikkonfermaw biss l-intenzjoni repressiva tar-regim tan-Nikaragwa u li
l-imhallfin saru ghodda ta’ repressjoni b’responsabbilta ghall-ksur tad-drittijiet tal-bniedem;

8.  Theggeg lill-Unjoni Ewropea zzomm lir-regim tan-Nikaragwa responsabbli, b'mod partikolari l-imhallfin tieghu,
ghar-repressjoni fil-pajjiz u l-procedimenti gudizzjarji fil-konfront ta’ personalitajiet tal-oppozizzjoni u kriti¢i ohra; jistieden
lill-Kunsill jibda minnufih il-pro¢edimenti biex jinkludi l-imhallfin li gejjin fil-lista ta’ individwi sanzjonati mill-UE: Nadia
Camila Tardencilla, Angel Jeancarlos Fernandez Gonzdlez, Ulisa Yaoska Tapia Silva, Rosa Velia Baca Cardoza, Veronica
Fiallos Moncada, Luden Martin Quiroz Garcfa, Karen Vanesa Chavarria, Felix Ernesto Salmerén Moreno, Nancy Aguirre
Gudiel, William Irving Howard Lopez, Erick Ramén Laguna Averruz, Melvin Leopoldo Vargas Garcia, Irma Oralia Laguna
Cruz u Rolando Sanarrusia, fost l-ohrajn, kif ukoll l-imhallfin tal-Qorti tal-Appell ta’ Managua li kienu wkoll involuti
fic-cahda tad-drittijiet procedurali u sostantivi tal-persuni kundannati illegalment: Octavio Rothschuh Andino, Angela
Davila u Argentina Solis;

9. Jistieden lill-Istati Membri u lill-Kunsill tas-Sigurta tan-NU biex, skont l-Artikoli 13 u 14 tal-Istatut ta’ Ruma, jifthu
investigazzjoni formali dwar in-Nikaragwa u Daniel Ortega permezz tal-Qorti Kriminali Internazzjonali ghal delitti kontra
l-umanita skont l-Artikolu 7 tal-Istatut ta’ Ruma;

10.  Jesprimi l-appogg tieghu ghac-cittadini tan-Nikaragwa li jipprotestaw b'mod pacifiku kontra r-regim ta’
Ortega-Murillo; jiddispjacih hafna li ma ttichdet l-ebda azzjoni gudizzjarja li tizgura gustizzja u riparazzjoni ghall-vittmi
ta’ ksur serju tad-drittijiet tal-bniedem mir-repressjoni tal-2018 'l hawn;

11.  Theggeg lin-Nikaragwa tirrevoka l-legizlazzjoni li ghaddiet mill-2018 u li ¢¢ekken bla bzonn l-ispazju civiku
u demokratiku, partikolarment il-Ligi Spe¢jali dwar i¢-Ciberkriminalita (il-Ligi 1042), il-Ligi 1040 dwar ir-Regolamentaz-
zjoni tal-Agenti Barranin, u l-Ligi 1055 dwar id-Difiza tad-Drittijiet ta¢-Cittadini ghall-Indipendenza, is-Sovranita
u l-Awtodeterminazzjoni ghall-Paci, kif ukoll ir-riforma tal-Kodici tal-Proceduri Kriminali; ifakkar li, fid-dawl tal-Ftehim ta’
Assoéjazzjoni bejn I-UE u I-Amerka Centrali, in-Nikaragwa ghandha I-obbligu li tirrispetta u tikkonsolida I-prin¢ipji tal-istat
tad-dritt, id-demokrazija u d-drittijiet tal-bniedem; itenni t-talba tieghu li, fid-dawl tac-cirkustanzi attwali, tiskatta I-klawzola
demokratika tal-Ftehim ta’ Assocjazzjoni;

12.  Jenfasizza li I-korpi internazzjonali tad-drittijiet tal-bniedem, inkluz 1-Uffic¢ju tal-Kummissarju Gholi ghad-Drittijiet
tal-Bniedem u l-Kummissjoni Inter-Amerikana dwar id-Drittijiet tal-Bniedem, ghandhom jithallew imorru lura
n-Nikaragwa; jiddeplora n-nuqqas ta’ kooperazzjoni tal-awtoritajiet tan-Nikaragwa mal-mekkanizmi regjonali u internazz-
jonali tad-drittijiet tal-bniedem; jistieden lill-UE tappoggja I-mandat tat-tliet membri indipendenti tal-Grupp ta’ Esperti dwar
id-Drittijiet tal-Bniedem fin-Nikaragwa, imwaqqaf recentement mill-Kunsill tad-Drittijiet tal-Bniedem tan-NU, u tikkollabora
mill-qrib maghhom bil-hsieb li tippromwovi l-obbligu ta’ rendikont ghall-ksur u l-abbuzi tad-drittijiet tal-bniedem
fin-Nikaragwa;

13.  Jikkundanna I-fatt li kwazi 400 NGO gew imgieghla jieqfu jahdmu fin-Nikaragwa, inkluza I-Akkademja Lingwistika
tan-Nikaragwa; jistieden lill-awtoritajiet tan-Nikaragwa ma jibqghux igieghlu lill-NGOs jaghlqu bla bzonn u jirristabbilixxu
l-personalita guridika tal-organizzazzjonijiet, il-partiti politici, l-universitajiet u l-organi tal-istampa li gew imgieghla jaghlqu
arbitrarjament, kif ukoll jirritornaw kwalunkwe assi, dokumentazzjoni u taghmir sekwestrat illegalment;

14.  Jesprimi t-thassib serju tieghu dwar ir-repressjoni tal-midja hielsa u indipendenti fil-pajjiz, li gieghlet lil aktar minn
100 gurnalist jeziljaw ruhhom;

15.  Jistieden lill-UE u lill-Istati Membri taghha jsegwu mill-qrib is-sitwazzjoni fuq il-post permezz tar-rapprezentanti
lokali u [-ambaxxati taghhom fin-Nikaragwa; jistieden lid-delegazzjoni tal-UE u lill-Istati Membri li ghandhom missjonijiet
diplomatici fil-pajjiz jimplimentaw bis-shih il-Linji Gwida tal-UE dwar id-Difensuri tad-Drittijiet tal-Bniedem, jaghtu
l-appogg xieraq kollu lid-difensuri tad-drittijiet tal-bniedem mizmuma arrestati, inkluz permezz ta’ zjarat fil-habs
u monitoragg tal-process gudizzjarju, jikkundannaw pubblikament l-abbuzi kontra d-difensuri tad-drittijiet tal-bniedem
u l-midja indipendenti u jappoggjaw il-hidma taghhom; jistieden lid-delegazzjoni tal-UE u lill-Istati Membri juzaw
l-istrumenti kollha disponibbli biex izidu l-appogg taghhom ghall-hidma tad-difensuri tad-drittijiet tal-bniedem, jiffacilitaw
il-hrug ta’ vizi ta’ emergenza fejn xieraq, u jipprovdu kenn temporanju fl-Istati Membri tal-UE ghal ragunijiet umanitarji;

16.  Jiddispjacih hafna li r-rapprezentanti tan-Nikaragwa vvutaw kontra t-tkeccija tar-Russja mill-Kunsill tad-Drittijiet
tal-Bniedem tan-NU ghall-atrocitajiet imwettqa mill-forzi taghha waqt il-gwerra fl-Ukrajna u li n-Nikaragwa astjeniet fuq
ir-Rizoluzzjoni ES-11/1 tal-Assemblea Generali tan-NU tat-2 ta’ Marzu 2022 li tikkundanna l-invazjoni tal-Ukrajna
min-naha tar-Russja u titlob l-irtirar shih tal-forzi Russi;

17.  Jaghti istruzzjonijiet lill-President tieghu biex tghaddi din ir-rizoluzzjoni lill-Kunsill, lill-Kummissjoni, lill-gvernijiet
u l-parlamenti tal-Istati Membri, lis-Segretarju Generali tal-Organizzazzjoni tal-Istati Amerikani, lill-Assemblea Parlamentari
Ewro-Latino-Amerikana, lill-Parlament tal-Amerka Centrali, lill-Grupp ta’ Lima, kif ukoll lill-Gvern u I-Parlament
tar-Repubblika tan-Nikaragwa.

